भारत सरकार
रेल मंत्रालय
राज्‍य सभा
अतारांकित प्रश्‍न सं. 1236

23.03.2012 को दिया जाने वाला उत्‍तर
रेल पटरियों पर होने वाली मौतें  
1236.
श्री परिमल नथवानी : 
क्‍या रेल मंत्री यह बताने की कृपा करेंगे कि:

(क)
विगत तीन वर्षों के दौरान देश में रेल दुर्घटनाओं में होने वाली मौतों सहित रेल पटरियों पर कितनी मौतें हुई हैं; 
(ख)
उनमें से कितनी मौतें गुजरात और झारखंड में हुई थीं;  
(ग)
रेल पटरियों पर मौतें न हों इसके लिए रेलवे द्वारा क्‍या कदम उठाये जाने का विचार है; 
(घ) 
देश में मानव-रहित और मानव सहित कितने रेल समपार हैं; 
(ड.)
झारखंड और गुजरात में ऐसे समपार कितने हैं; और 
(च) 
क्‍या सुरक्षा बढ़ाने की दृष्टि से रेल समपारों, मानव-रहित/मानव-सहित समपारों का उन्‍नयन किए जाने की कोई विशेष योजना है?


उत्‍तर
रेल मंत्रालय में राज्‍य मंत्री (श्री भरतसिंह सोलंकी )
(क) और (ख) : पिछले तीन वर्षों में भारतीय रेलों पर तथा गुजरात और झारखंड में गाड़ी दुर्घटनाओं सहित रेलपथ पर रिपोर्ट की गई मृत्‍यु  की संख्‍या निम्‍नानुसार है: 
	वर्ष
	भारतीय रेलों पर
	गुजरात में
	झारखंड में

	2009
	13123
	1095
	 233

	2010
	13378
	1084
	238

	2011
	14973
	1121
	199


(ग) रेल लाइनों पर मृत्‍यु की रोकथाम के लिए निम्‍नलिखित कदम उठाए जा रहे हैं: 
· महत्‍वपूर्ण रेलवे स्‍टेशनों पर यात्रियों को ऊपरी पैदल पुल का इस्‍तेमाल करने तथा रेलपथ को पार करने से रोकने के बारे में जन उदघोषणा प्रणाली के माध्‍यम से नियमित उद्घोषणाएं की जाती हैं।
· रेलपथ को पार करने से होने वाली मृत्‍यु की घटनाओं के बारे में आम जनता में जागरूकता पैदा करने के लिए विभिन्‍न यात्री जागरूकता कार्यक्रम आयोजित किए जा रहे हैं। 
· रेलपथ सहित रेलवे परिसरों में अप्राधिकृत प्रवेश रेल अधिनियम की धारा 147 के अनुसार एक दंडनीय अपराध है। रेलपथों तथा रेलवे परिसरों में अप्राधिकृत प्रवेश के विरुद्ध नियमित अभियान चलाए जाते हैं। भारतीय रेलों पर वर्ष, 2011 के दौरान रेल अधिनियम की धारा 147 के तहत 161192 व्‍यक्तियों को दंड दिया गया था। 
(घ) एवं (ड.) : भारतीय रेलों पर तथा झारखंड और गुजरात राज्‍यों में चौकीदारयुक्‍त तथा चौकीदार रहित समपारों की संख्‍या निम्‍नानुसार है: 
	
	भारतीय रेलों पर
	झारखंड में
	गुजरात में

	चौकीदार युक्‍त समपार
	17839
	404
	1523

	चैकीदार रहित समपार
	14896
	367
	2376


(च) संरक्षा बढ़ाने के उद्देश्‍य से समपार पर चौकीदार नियुक्‍त करना/समपार हटाने की रेलों की अपनी वर्षवार निर्धारित योजना है। चौकीदार रहित समपारों को (i) समपार के बदले निचले रेल पुल/सबवे का निर्माण करके (ii) चौकीदार रहित समपार फाटक को समीपवर्ती चौकीदारयुक्‍त अथवा चौकीदार रहित फाटकों अथवा सबवे अथवा निचले रेल पुल अथ्‍वा ऊपरी रेल पुल से मिलाने के लिए डायवर्जन सड़क का निर्माण करके (iii) शून्‍य गाड़ी वाहन यूनिट वाले चौकीदार रहित समपारों जहां दोनों ओर सड़कें नहीं हैं, को बंद कर के समाप्‍त कर दिया जाता है, क्रासिंग द्वारा हटाया जाता है। रेलवे ने ऐसे चौकीदार रहित समपारों की भी उत्‍तरोत्‍तर चौकसी का निर्णय लिया है जिन्‍हें किसी भी तरीके से हटाया नहीं जा सकता। 

